
ABSTRAK 

 

Objektif kajian ini adalah untuk melihat sejauhmana kesahan Hukum Wagner dapat 

diaplikasikan di dalam perbelanjaan pembangunan kerajaan Malaysia. Menurut Hukum 

Wagner, pertumbuhan ekonomi merupakan asas penentu kepada pertumbuhan sektor awam. 

Sektor awam dikatakan mampu bertumbuh dengan kadar yang amat cepat berbanding 

dengan pertumbuhan keluaran (pendapatan). Sehubungan itu, dapat dikatakan perbelanjaan 

kerajaan bersifat anjal dengan keluaran negara dan interpretasi Hukum Wagner dapat 

memberi implikasi dasar yang penting. Dengan menggunakan kaedah model Autoregresi Lat 

Tertabur (ARDL) dan ujian sempadan (bounds test) yang diperkenalkan oleh Pesaran et al. 

(2001), kajian mendapati bahawa empat daripada lima tafsiran asas Hukum Wagner 

menunjukkan wujudnya hubungan antara keluaran negara dengan perbelanjaan 

pembangunan kerajaan. Analisis jangka panjang juga menunjukkan keluaran negara 

berhubung positif dan signifikan dalam mempengaruhi perbelanjaan pembangunan kerajaan. 

Dapat dirumuskan bahawa hukum Wagner ini masih relevan diaplikasikan di Malaysia. 

 

Kata kunci:  keluaran negara; perbelanjaan pembangunan kerajaan; hukum Wagner 

 

 

ABSTRACT 

 

This study intends to observe the extent of Wagner’s Law can be applied in the Malaysian 

government development expenditure. According to Wagner’s Law, economic growth is the 

basic determinant in the public sector growth. Public sector is said to be able to grow rapidly 

as compared to production growth (income). Thus, it can be said that government 

expenditure is elastic in regard to the national  production and the interpretation of Wagner’s 

Law may bring  important policy implication. By adopting the Autoregression Distributed 

Lag (ARDL) model and the bound test as introduced by Pesaran et,al. (2001), the study 

found that four out of five of the Wagner’s Law basic interpretations indicate the presence 

of relationship between the national  product and government development expenditure. 

Long term analysis also shows that the country’s production is positively related and 

significant in influencing government development expenditure. It can be concluded that 

Wagner’s Law is still relevant to be applied in Malaysia.  

 

Keywords: national product  , government development expenditure, Wagner’s Law 

 

1.      Pengenalan 

Pertumbuhan ekonomi yang kukuh adalah sangat penting bagi sesebuah negara bagi 

meningkatkan taraf hidup rakyat dalam negara serta memastikan kestabilan dalam negara 

dapat dicapai. Pertumbuhan ekonomi juga boleh dijadikan sebagai alat pengukur bagi menilai 

prestasi pembangunan ekonomi sesebuah negara. Pertumbuhan ekonomi sesebuah negara 

tidak dapat lari daripada menghadapi keadaan meningkat atau meleset. Kadangkala 



 

Keluaran Negara dan Perbelanjaan Pembangunan Kerajaan – Hukum Wagner                                                 105 

 

    

pertumbuhan ekonomi meningkat dengan pesat sehingga menyebabkan berlakunya 

peningkatan dalam harga dan pada masa yang lain pula ianya mengalami pertumbuhan yang 

lambat serta merosot dan berada di bawah tahap yang rendah daripada sebelumnya. Untuk 

menentukan kadar pertumbuhan ekonomi yang dicapai oleh sesebuah negara perlulah 

mengambilkira pendapatan negara benar, iaitu Keluaran Dalam Negara Kasar (KDNK) benar 

atau Keluaran Negara Kasar (KNK) benar. Dalam pengiraan ini, pendapatan negara dan 

komponen-komponennya dinyatakan pada harga tetap iaitu harga barang yang wujud pada 

tahun asas yang dipilih. 

Pertumbuhan ekonomi berkait rapat dengan keadaan ekonomi dalam jangka masa 

panjang dan ianya menggambarkan berlakunya pengembangan dalam ekonomi yang 

disebabkan oleh perbelanjaan kerajaan. Pertumbuhan ekonomi yang pesat adalah penting 

untuk menambahkan pendapatan dan meningkatkan peluang pekerjaan bagi rakyat. Bagi 

membolehkan pertumbuhan ekonomi dikekalkan pada tahap yang tinggi, salah satu faktor 

penting yang perlu ditingkatkan ialah perbelanjaan kerajaan. Oleh itu, perbelanjaan kerajaan 

adalah sangat penting bagi pertumbuhan ekonomi sesebuah negara dan menjadi salah satu 

komponen penting dalam memulihkan semula ekonomi.  

Perbelanjaan kerajaan merupakan salah satu alat penting yang menyumbang kapada 

pertumbuhan ekonomi sesebuah negara termasuklah kepada negara Malaysia. Perbelanjaan 

kerajaan merangkumi peruntukan yang disediakan oleh kerajaan bagi menjalankan pelbagai 

projek kerajaan dengan hasrat dapat meningkatkan pertumbuhan ekonomi negara. 

Perbelanjaan kerajaan banyak dibiayai oleh hasil cukai yang dikutip oleh kerajaan.  

 Perbelanjaan pembangunan pula merupakan perbelanjaan pelaburan atau modal bagi 

menjalankan projek-projek pembangunan ekonomi oleh pihak kerajaan yang dapat 

meningkatkan taraf sosioekonomi dan menggalakkan pertumbuhan ekonomi. Perbelanjaan 

pembangunan ini adalah lebih rendah daripada perbelanjaan pengurusan kerana perbelanjaan 

pembangunan ini adalah bersifat pelaburan jangka panjang. Perbelanjaan ini meliputi 

perbelanjaan modal untuk sektor-sektor ekonomi seperti sektor perkhidmatan sosial, sektor 

ekonomi, sektor keselamatan dan sektor pentadbiran awam. 

Ekonomi Malaysia mengalami pertumbuhan yang pesat sehinggalah berlakunya krisis 

kewangan pada tahun 1997 serta peristiwa 11 September 2001 yang sedikit sebanyak 

mempengaruhi pertumbuhan ekonomi negara. Hal ini menunjukkan bahawa peristiwa-

peristiwa yang berlaku di dunia dapat memberi kesan langsung terhadap pencapaian 

pertumbuhan ekonomi sesebuah negara. Oleh sebab itu, setiap negara yang ada di dunia pada 

masa kini hendaklah sentiasa bersedia  menghadapi pelbagai kesan yang timbul akibat sesuatu 

peristiwa yang mungkin berlaku melalui pelbagai perancangan dasar ekonomi bagi mengatasi 

kesan yang mungkin timbul daripada sesuatu peristiwa tersebut.  

Perbelanjaan kerajaan merupakan satu komponen yang penting dalam mempengaruhi 

pertumbuhan ekonomi Malaysia. Ianya perlu diuruskan secara sistematik dan bijaksana agar 

perbelanjaan yang dibuat adalah berkesan. Namun begitu terdapat juga masalah yang ada 

dalam perbelanjaan kerajaan antaranya termasuklah berlakunya ketirisan serta perbelanjaan 

yang tidak teratur dan sistematik yang boleh menjejaskan kewangan kerajaan. Belanjawan 

bagi negara Malaysia adalah berbentuk  belanjawan defisit. Jika saiz defisit besar dan tidak 

dapat ditutup semula dalam jangka masa sederhana, ianya akan membawa kepada lebih 

banyak masalah.  

Kajian mengenai penentuan perbelanjaan kerajaan bermula pada sekitar tahun 1880-an. 

Antara teori yang terkenal berkaitan dengan pertumbuhan ekonomi dan hubungannya dengan 

perbelanjaan kerajaan ialah Hukum Wagner (Wagner 1983, 1890). Mengikut idea asas 

Hukum Wagner, pertumbuhan ekonomi merupakan asas penentu kepada pertumbuhan sektor 

awam. Maka sektor awam dikatakan bertumbuh dengan kadar yang lebih cepat berbanding 

dengan keluaran negara (pendapatan). Sekiranya Hukum Wagner dipegang untuk diamalkan 

oleh sesebuah negara, ini menunjukkan bahawa kerajaan negara tersebut harus meningkatkan 

dasar fiskal mengembang bagi meningkatkan pertumbuhan ekonomi. Hukum ini juga 

menunjukkan bahawa kadar perbelanjaan kerajaan meningkat lebih pantas berbanding dengan 

pertumbuhan ekonomi. Sehubungan itu interpretasi Hukum Wagner memberi implikasi dasar 

yang penting. Umpamanya pada masa kemelesetan atau krisis kewangan yang melanda, dasar 

fiskal mengembang seharusnya diamalkan. 

Kajian ini mengandungi lima bahagian. Bahagian kedua adalah mengenai ulasan karya di 

mana ianya menerangkan ulasan jurnal-jurnal yang berkaitan dengan perbelanjaan kerajaan 

dan pertumbuhan ekonomi. Bahagian ketiga pula ialah metodologi kajian yang mana ianya 

merangkumi kerangka teori kajian, pernyataan hipotesis, penjelasan penggunaan model 

ekonometrik, hipotesis kajian, kaedah membuat keputusan. Bahagian keempat pula 

menjelaskan analisis dapatan mengenai kesan perbelanjaan kerajaan ke atas pertumbuhan 

ekonomi. Bahagian  kelima adalah kesimpulan daripada kajian ini.  

2.      Kajian Lalu 

Bahagian ini akan menyentuh tentang kajian-kajian yang dikemukakan oleh penyelidik 

terdahulu bagi membuktikan bahaw terdapatnya hubungan antara pertumbuhan ekonomi dan 

perbelanjaan kerajaan. Chang et al. (2004) menguji semula Hukum Wagner di sepuluh buah 

negara dengan menggunakan ujian Kointegrasi dan Model Pembetulan Ralat (ECM). Mereka 

dapati Hukum Wagner memberi sokongan empirical yang kukuh bagi negara perrindustrian 

yang maju seperti Korea Selatan, Taiwan, Jepun, United Kingdom (UK) dan Amerika 

Syarikat (US). Kajian mereka juga mendapati bahawa tidak wujud hubungan kointegrasi 

antara pertumbuhan ekonomi dan perbelanjaan kerajaan bagi Negara Australia, Kanada, New 

Zealand, Afrika Selatan dan Thailand. 

Bose et al. (2003) menyatakan perbelanjaan kerajaan bagi tujuan pendidikan adalah 

elemen penting bagi kemakmuran ekonomi. Sumber ekonomi yang terhad adalah diutamakan 

bagi tujuan sektor pendidikan. Perbelanjaan semasa agregat tidak memberi kesan kepada 

pertumbuhan, tetapi sebaliknya perbelanjaan modal agregat adalah memberi kesan yang 

positif kepada pertumbuhan. Hasil cukai member kesan negatif terhadap pertumbuhan 

manakala peningkatan dalam defisit kerajaan memberikan kesan negatif yang signifikan, 

pertambahan kewangan tambahan akan menyederhanakan kesan positif pendidikan atau 

perbelanjaan modal. 

 Glomm (1997) mengkaji pengaruh perbelanjaan kerajaan yang produktif kepada 

pertumbuhan ekonomi jangka panjang dengan memfokuskan pada dua jenis perbelanjaan 

kerajaan iaitu yang masuk sebagai input ke dalam fungsi pengeluaran untuk keluaran akhir 

dan yang masuk sebagai input dalam pelaburan teknologi. Beliau turut menjelaskan 

perbelanjaan kerajaan lain juga turut dapat memberi kesan besar terhadap pertumbuhan 

jangka panjang. Contohnya seperti perbelanjaan kesihatan akan dapat meningkatkan jangkaan 

hayat hidup seseorang di mana seterusnya ianya dapat memberi kesan signifikan pada modal 

swasta terkumpul dan menyebabkan pertumbuhan berlaku.  

Dawrick (1996) menjelaskan bahawa perhubungan positif yang kuat antara dua kadar 

pertumbuhan adalah sangat dipengaruhi oleh peningkatan permintaan untuk perkhidmatan 

awam menyebabkan berlakunya pertumbuhan ekonomi. Beliau menyatakan bahawa 

hubungan negatif rentas negara antara saiz kerajaan sebenar dan pertumbuhan ekonomi 

adalah lebih kepada menunjukkan hubungan keseimbangan berbanding hubungan langsung 

sebab-akibat. Ianya mungkin tindak balas keperluan untuk sektor awam yang lebih besar 

dalam ekonomi digambarkan oleh kegagalan pasaran yang jelas dalam penyediaan untuk 

barang awam. Hubungan negatif rentas negara antara pertumbuhan ekonomi dan saiz kerajaan 

hilang apabila kawalan dibuat ke atas kos perkhidmatan kerajaan dan memanipulasi dimensi 

siri masa panel data untuk mengambil perkiraan perbezaan spesifik-negara yang tidak 

diperhatikan dalam kadar pertumbuhan. 

 Menurut Heitger (2001) jika perbelanjaan kerajaan digunakan untuk menyediakan 

barang awam seperti jalan raya dan sebagainya ianya akan memberikan kesan positif terhadap 

pertumbuhan ekonomi negara dan sebaliknya kesan negatif  terhadap pertumbuhan ekonomi 

akan wujud jika perbelanjaan kerajaan digunakan untuk menyediakan barang swasta dalam 

negara. 

Menurut Faris (2002) perbelanjaan kerajaan merupakan satu alat penting bagi 

merangsang kegiatan ekonomi membekalkan gunatenaga dalam pelbagai sektor. Beliau 

menggunakan model dinamik dalam menerangkan hubungan antara perbelanjaan kerajaan 

dengan pertumbuhan ekonomi dan telah membuktikan wujudnya hubungan yang positif 

antara keduanya. 

Dalamagas (2000) menjelaskan ramai ahli ekonomi pembangunan berminat serta telah 

mengkaji hubungan antara pertumbuhan ekonomi dengan perbelanjaan kerajaan. Beliau 

menyatakan perbelanjaan kerajaan merupakan salah satu alat yang boleh mempengaruhi 

Keluaran Dalam Negara Kasar (KDNK) sesebuah negara. Beliau menjelaskan bahawa 

kegiatan aktiviti kerajaan akan memberi kesan sama ada positif atau sebaliknya terhadap 

pertumbuhan ekonomi negara. Hal ini menjelaskan bahawa melalui penggunaan atau 

perbelanjaan kerajaan dalam pengeluaran barang awam, ianya dapat meningkatkan  

pertumbuhan ekonomi. 

Kweka and Morrissery (2000) menyatakan perbelanjaan kerajaan boleh dibahagikan 

kepada dua jenis iaitu produktif yang dapat menghasilkan pertumbuhan ekonom serta tidak 

produktif yang dapat menghalang pertumbuhan ekonomi. Beliau telah menggunakan data siri 

masa bagi mengkaji kesan perbelanjaan kerajaan terhadap pertumbuhan ekonomi. Kerajaan 

yang mempunyai saiz  yang kecil akan memberikan kesan terhadap produktiviti input modal 

di mana keadaan tersebut dapat meningkatkan pertumbuhan ekonomi. 

3.      Metodologi 

Kaedah penganggaran klasik adalah berdasarkan kepada andaian bahawa min dan varian 

pembolehubah-pembolehubah dikenalpasti konstan, bebas setiap masa.  Dengan lain  

perkataan kaedah penganggaran piawai mengandaikan bahawa pembolehubah-pembolehubah 

adalah pegun. Namun begitu kajian-kajian lepas gagal untuk menangani kewujudan 

ketidakpegunan dalam data siri masa yang dijadikan ujian statistik adalah tidak sah. Dalam 

kajian ini, kami akan mengaplikasikan kaedah ko-integrasi ARDL dalam membuktikan 

kewujudan dan relevan hukum Wagner yang diaplikasikan oleh kerajaan Malaysia di dalam 

menentukan pertumbuhan perbelanjaan pembangunannya selaras dengan pertumbuhan di 

dalam pertumbuhan ekonomi.  

Menurut Engle dan Granger (1987), jika didapati dua data siri masa adalah tidak pegun, 

tetapi kombinasi linear antara keduanya adalah pegun, maka dua siri masa tersebut adalah 

berko-integrasi. Dalam konteks hukum Wagner, sekiranya ko-integrasi di antara pertumbuhan 

ekonomi  dan perbelanjaan pembangunan kerajaan wujud, maka Hukum Wagner ini lebih 

sesuai diuji dalam konteks pembetulan ralat di mana akan memasukkan penyelarasan dinamik 

jangka pendek yang memperbetulkan penyimpangan yang wujud dalam keseimbangan jangka 

panjang dan ini boleh ditunjukkkan oleh Mekanisme Pembetulan Ralat (ECM). 

Hukum Wagner menyatakan bahawa apabila pendapatan perkapita meningkat maka 

bahagian perbelanjaan kerajaan dalam keluaran negara kasar akan meningkat. Secara 

umumnya kami adaptasi lima tafsiran asas yang berlainan terhadap hukum Wagner iaitu 

seperti berikut: 

 

Tafsiran 1 - Peacock-Wiseman “traditional”  -  G = f (Y) 

Tafsiran 2 - Goffman        - G = f (Y/N) 

Tafsiran 3 - Musgrave          - G/Y = f (YR/N) 

Tafsiran 4 - Gupta/Michos    - G/N = f (Y/N) 

Tafsiran 5 - Peacock-Wiseman “share”   - G/Y = f (Y) 

dengan, G adalah jumlah perbelanjaan kerajaan, Y adalah Keluaran Dalam Negara Kasar 

(KDNK), YR  adalah Keluaran dalam Negara kasar benar (KDNKB), dan N adalah saiz 

jumlah populasi.  

Tafsiran yang pertama telah bentuk oleh Peacock and Wiseman (1961) dan Goffman and 

Mahar (1971). Tafsiran kedua telah dicadangkan oleh Goffman (1968) and Mann (1980). 

Tafsiran ketiga  telah digunapakai oleh Musgrave (1969), Murthy (1993), dan Ram (1987). 

Gupta (1967) dan  Michos (1975) telah mengambilkira tafsiran keempat dan tafsiran kelima 

telah dicadangkan dan diuji oleh Mann (1980). Kesemua tafsiran di atas telah dibentuk untuk 

menguji hukum Wagner. 

Kami akan menggunakan semua lima tafsiran asas hukum Wagner bagi menguji 

sejauhmana hukum Wagner dapat diaplikasikan di dalam perbelanjaan kerajaan Malaysia. 

Tafsiran-tafsiran hukum Wagner ditunjukkan oleh persamaan di bawah: 

 

Tafsiran 1 - Peacock-Wiseman “traditional”  

lnGgt = α0 + α1lnYt + εt          (1) 

Tafsiran 2 - Goffman          

lnGt = α0 + α1lnY/Nt + εt              (2) 

Tafsiran 3 - Musgrave          

lnG/Yt = α0 + α1lnYR t+ εt           (3) 

Tafsiran 4 - Gupta/Michos      

lnG/Nt = α0 + α1lnY/Nt + εt       (4) 

Tafsiran 5 - Peacock-Wiseman “share”   

lnG/Yt = α0 + α1lnYt + εt        (5) 

 

di mana bagi ke lima-lima tafsiran di atas, Gt merujuk kepada perbelanjaan pembangunan 

kerajaan, Yt merujuk kepada keluaran dalam negara kasar , YRt   merujuk kepada keluaran 

dalam negara kasar benar, Manakala Y/Nt merujuk kepada keluaran dalam negara kasar per 

populasi penduduk, G/Yt  merujuk kepada perbelanjaan pembangunan kerajaan per keluaran 

dalam negara kasar, dan G/Nt pula merujuk kepada perbelanjaan pembangunan kerajaan per 

populasi penduduk. α0 dan α1 merujuk kepada pekali dianggar dan εt adalah ralat rawak. 

Pekali α1 boleh bernilai positif atau negative dan bergantung kepada fasa pembangunan 

ekonomi negara. Sekiranya negara berada pada awal tingkat pembangunan dan peranan 

kerajaan adalah penting maka pekali α1 akan bernilai positif. Manakala sekiranya negara 

mencapai tingkat keluaran yang agak tinggi dengan peranan sektor swasta yang signifikan 

dalam ekonomi maka pekali α1 akan bernilai negatif. 

Persamaan 1 hingga 5 seperti di atas jelas menunjukkan bahawa perbelanjaan 

pembangunan kerajaan dipengaruhi keluaran dalam negara kasar (KDNK). Keadaan ini 

mengambarkan satu ekonomi yang tertutup di mana unsure-unsur luaran dianggap tidak 

member kesan kepada keanjalan perbelanjaan pembangunan kerajaan.  

3.1     Kointegrasi versi ARDL 

Tafsiran-tafsiran dalam kajian ini akan dianggar dengan menggunakan prosedur ko-integrasi 

ujian sempadan (attoregrasi lat tertabur, ARDL) yang diperkenalkan oleh Pesaran dan Shin 

(1995) dan Perasan, et al. (2001) bagi tujuan penganalisian secara empirical hubungan jangka 

panjang dan inteksi dinamik antara pembolehubah yang dikaji. Dalam mengguna teknik ko-

integrasi, kami perlu menentukan peraturan ko-integrasi setiap pembolehubah. 

Bagaimanapun, sebagai mana dinyatakan dalam kajian lepas, perbezaan ujian memberi hasil 

keputusan yang berbeza dan ianya bergantung kepada pra-ujian punca unit. Prosedur ARDL 

ini digunakan kerana tiga alasan. Pertama, prosedur ujian sempadan adalah agak mudah. Ini 

amat berbeza dengan teknik ko-integrasi pelbagai-variasi yang lain seperti Johensen dan 

Juselius (1990) di mana hubungan ko-integrasi dianggar menggunakan Kuasa Dua Terkecil 

Biasa (OLS) apabila pangkat lat bagi model telah ditentukan. Kedua, prosedur ujian 

sempadan tidak memerlukan pro-ujian punca unit bagi pembolehubah dalam kajian seperti 

Johensen.  Ujian ini boleh dijalankan sama ada regresi dalam model adalah I(0), I(1), atau 

berko-integrasi secara bersama. Kita menghitung ujian Wald (statistik-F) untuk melihat 

hubungan jangka panjang antara pembolehubah. Ujian Wald boleh dilakukan dengan sekatan-

sekatan ke atas jangkaan koefisien jangka panjang. Ketiga, ujian ini secara relatif lebih cekap 

bagi data sample bersaiz kecil seperti bagi kes kajian ini. Namun begitu prosedur ujian 

sempadan tidak akan dapat dilakukan sekiranya siri dalah I(2).  

Menurut Pesaran et al. (2001), kajian ini mengaplikasikan prosedur ujian sempadan 

melalui memodelkan persamaan jangka panjang (1 - 5) sebagai model vector autoregrasi 

(VAR) umum bagi pangkat p dalam z.  

tcc  


P

1i
i-tt z t   z     t = 1, 2, 3, …..T             (6) 

Dengan 0c merujuk kepada vector (k+I) bagi intersep dan   merujuk kepada vector 

(k+I) pekali trend. Pesaran et al. (2001) kemudiannya menerbitkan model vector mekanisma 

pembetulan ralat (VECM) berdasarkan persamaan (6): 

tcc  


P

1i
i-t1-tt zz  t   z         t = 1, 2, 3, …..T             (7) 

di mana  (k+1) x (k+1) adalah matrik bagi  




P

1i
i1k   I   dan 



p

1i
j  , i = 1,2,....p-1 yang 

mengandungi pekali jangka panjang dan pekali VECM. tz  merujuk kepada pembolehubah 

vektor ty dan tx  masing-masing. ty  merujuk kepada pembolehubah bersandar I(1), iaitu Gt 

(atau G/Yt, G/Nt) dan xt = Yt (atau Y/Nt, YRt) merupakan matrik vector bagi ‘kuasa’ regresi I(0) 

dan I(1) yang telah dikenalpasti serupa (identical) pebagai variasi dan bertabur bebas (i.i.d) 

vektor ralat min sifar ),( 21t tt   , dan proses homokedastik. 

Dengan mengandaikan hubungan unik jangka panjang wujud antara pembolehubah, 

kedudukan VECM (7) akan menjadi: 

yt

p

i
ttxxty xyxyc    








P

0i
1-t

1

1
111yy0t  t   y   

t = 1,2,3,…..T                                      (8) 

Menggunakan andaian-andaian yang diperbuat oleh Pesaran et al. (2001) dalam Kes III 

(intersep tidak terbatas dan tiada trend) dan mengenakan sekatan itu  0,0   yx , 

hubungan antara pembolehubah bersandar dan pembolehubah bebas dalam Persamaan (1) 

hingga Persamaan (5) seperti berikut. 

di mana ∆ adalah pengoperasi perbezaan pertama, t  adalah ralat gangguan putih dan semua 

pembolehubah dijelaskan di dalam logaritma. Persamaan (9) hingga Persamaan (13) juga 

boleh ditafsirkan sebagai satu autoregrasi lat tertabur (ARDL) dan model (p,q1). Kita 

mengguna pakai Akaike's Information Criterion (AIC) untuk  pemilihan pangkat lat bagi 

model ARDL tersebut. Daripada model anggaran pembetulan ralat tidak terbatas, keanjalan 

jangka panjang adalah koefisien satu lat pembolehubah yang diterangkan (didarab dengan 

tanda negatif) dibahagikan dengan satu lat pembolehubah bersandar. 

Kami menganggarkan Persamaan (9) hingga Persamaan (13) dengan mengguna teknik 

Kuasa Dua Terkecil Biasa (OLS) dan kemudian mengira statistik-F (Ujian Wald) untuk 

kewujudan hubungan jangka panjang antara pembolehubah. Hipotesis Nol dan alternatif 

adalah dibina seperti berikut: 

00: 63210   danH  (tiada tingkat hubungan jangka panjang) 

00: 6321   danH A  (wujud tingkat hubungan jangka panjang) 

Ketiga, kami mengikuti pendekatan ujian sempadan [Jadual 3 CI(iii)] disarankan oleh 

Pesaran et al. (2001) dan bila sample ujian statistik adalah di bawah nilai kritikal lebih rendah 

dan ini bermaksud kita menerima hipotesis nol pada satu aras keertian yang signifikan. 

Hipotesis nol ini kemudiannya diterima tanpa menghiraukan sama ada peraturan ko-integrasi 

perbelanjaan kerajaan dan pertumbuhan ekonomi adalah I(0) atau I(1). Menurut Pesaran et al. 

(2001), nilai-nilai kritikal sempadan bawah mengandaikan bahawa pembolehubah yang 

diguna, tx  adalah bersepadu pada sifar, atau I(0), manakala nilai-nilai kritikal sempadan atas  

mengandaikan bahawa tx  adalah bersepadu perintah satu, Oleh itu, jika mengira statistik-F 

daripada sampel kita statistik ujian melebihi nilai sempadan atas yang bermaksud kita 

menolak batal dalam menyokong alternatif yang ada wujud satu jangka panjang hubungan 

antara perbelanjaan kerajaan dan pertumbuhan ekonomi. Sebaliknya, jika mengira statistik-F 

daripada sampel statistik ujian adalah lebih kecil daripada nilai sempadan bawah, maka kita 

gagal menolak hipotesis nol dan kita rumuskan bahawa pertumbuhan ekonomi dan penentu-

penentunya tidak ko-integrasi. Sebaliknya, jika mengira statistik-F daripada sampel statistik 

ujian jatuh di antara sempadan bawah dan sempadan atas, keputusannya adalah tidak 

diketahui.  

Akhirnya, model pembetulan ralat boleh mentakrifkan di dalam rangka kerja ARDL 

dalam spesifikasi berikut:- 

Di sini )dan  (  dalam Persamaan (14) hingga Persamaan (18) adalah merujuknya koefisien 

dinamik jangka pendek dan vecm  menunjukkan kelajuan pelarasan. 

3.2 Data  

Set data mengandungi data siri masa Malaysia bagi tempoh 1970-2007. Data tahunan KDNK, 

KDNK benar per kapita, perbelanjaan pembangunan kerajaan yang boleh dibahagikan kepada 

empat sektor iaitu sektor perkhidmatan sosial, sektor perkhidmatan ekonomi, sektor 

keselamatan, dan sektor pentadbiran am diambil daripada Petunjuk Pembangunan Dunia 

(Bank Dunia, WDI CD-ROM 2005), Bank Pembangunan Asia (ADB, pelbagai tahun), dan 

Statistik Kewangan Kerajaan (GFS-pelbagai tahun).  

4. Hasil Empirikal 

Bagi memastikan wujudnya hubungan jangka panjang antara pembolehubah dalam model ini, 

ujian formal kepegunan iaitu ujian punca unit Augmented Dickey-Fuller (ADF) digunakan 

dalam analisis ekonometrik untuk semua pembolehubah setiap negara Malaysia dan 

Indonesia. Jika didapati pembolehubah dalam Persamaan (1) hingga Persamaan (5) 

mempunyai tingkat kepegunan yang sama iaitu I(1), maka kemungkinan hubungan panjang 

panjang antara  pembolehubah dalam persamaan-persamaan tersebut serta ini dapat dipastikan 

dengan melakukan ujian ko-integrasi. Ko-integrasi yang wujud bermaksud bahawa hasil 

regresi dalam Persamaan (1) hingga Persamaan (5) adalah regresi yang palsu dan membentuk 

alunan yang sama dalam jangka panjang. Jika semua pembolehubah adalah berko-integrasi, 

ini menunjukkan wujud hubungan jangka panjang, atau keseimbangan jangka panjang antara 

pembolehubah dalam persamaan tersebut.  

Jadual 1 menunjukkan hasil empirikal yang mana pembolehubah KDNK (Y) dan KDNK 

benar (YR) adalah pegun dalam bentuk tingkat pada kedua-dua konstan dan konstan + trend. 

Ujian ADF dilakukan semula dalam pendekatan pembezaan pertama dan hasilnya 

menunjukkan semua siri tersebut adalah pegun pada 1% aras keertian.  

Dapat dirumuskan bahawa analisis punca unit dalam Jadual 1 menunjukkan kebanyakan 

pembolehubah adalah pegun pada I(1) walaupun terdapat juga pembolehubah yang pegun 

pada I(0). Kekaburan dalam peraturan integrasi pembolehubah ini menyokong penggunaan 

pendekatan ARDL yang lebih baik sebagai ujian alternatif ko-integrasi.  

 

Jadual 1: Ujian Augmented Dickey-Fuller (ADF) untuk Punca Unit 

 I(0) I(1) 

 Konstan Konstan + Tren Konstan Konstan + Tren 

lnG -1.954675 -1.384145 -4.051215* -4.077510* 

lnY -0.421721 -2.800540** -6.105847* -6.009744* 

lnY/N -0.926803 -2.163649 -5.556977* -5.541558* 

lnG/Y -0.341275 -1.896491 -2.520402** -3.059059* 

lnYR -3.258235* -3.271125* -5.070569* -5.233604* 

lnG/N -1.623778 -2.225336 -4.013469* -4.154940* 

Nota: * , **, dan *** Signifikan pada aras keertian 1% , 5%, dan 10%. 

 

 

Ujian sempadan Tafsiran 1 hingga Tafsiran 5 ditunjukkan dalam Jadual 2. Menggunakan 

asymptotic nilai kritikal yang dikira oleh Pesaran et al. (2001), semua statistik ujian adalah 

signifikan pada aras keertian 1%. Hasil ujian ini juga memandu kita untuk menolak hipotesis 

nol iaitu tiada ko-integrasi, tanpa menghiraukan sama ada permbolehubah pada I(1) atau I(0) 

atau campuran kedua-duanya. Ujian ini juga menunjukkan wujud hubungan jangka panjang 

yang sah antara pembolehubah bebas dan pembolehubah bersandar dalam Tafsiran 1 yang 

signifikan pada aras keertian 1% dan Tafsiran 3 pula signifikan pada aras keertian 10%. 

Melebihi nilai kritikal sempadan atas. Tafsiran 4 dan Tafsiran 5 menunjukkan wujud 

hubungan jangka panjang pada statistik ujian yang signifikan pada aras keertian 5% melebihi 

nilai kritikal sempadan atas. Manakala Tafsiran 2 menunjukkan tidak wujud hubungan jangka 

panjang yang sah antara pembolehubah bersandar dengan pembolehubah bebas.  

Jadual 2: Ujian Sempadan untuk kewujudan hubungan jangka panjang 

 Lat AIC Statistik-F Kebarangkalian  Keputusan 

G  Tafsiran 1 1,0 5.907* 0.005 Ko-integrasi 

Tafsiran 2 1,0 2.101 0.147 Tidak ko-integrasi 

Tafsiran 3 1,0 3.446** 0.043 Ko-integrasi 

Tafsiran 4 1,0 4.349** 0.037 Ko-integrasi 

Tafsiran 5 1,0 4.346** 0.037 Ko-integrasi 

  Nilai Kritikal  

  Bawah Atas  

1% aras keertian 3.15 4.43  

5% aras keertian 2.45 3.61  

10% aras keertian 2.12 3.23  

Note: Nilai kritikal sempadan diperolehi daripada Pesaran et al. (2001), Jadual CI(iii) Kes III: intersep tidak 

terbatas dan tiada trend.  *, ** dan *** signifikan pada 1%, 5% and 10%  aras kertian. 

 

Untuk menentukan keteguhan model ARDL persamaan (9) hingga Persamaan (13) yang 

dianggarkan ini telah ditunjukkan melalui beberapa ujian diagnostik seperti yang ditunjukkan 

dalam Jadual 3 dan ujian kestabilan CUSUM DAN CUSUMSQ dalam Rajah 1. Ujian 

diagnosis yang dilakukan adalah ujian korelasi bersiri LM Breusch-Godfrey, kenormalan 

Jacque-Bera ujian, Ramsey RESET ujian kestabilan penyetabilan dan ARCH menguji. Ujian 

kestabilan parameter struktur dijalankan melalui statistic CUSUM dan CUSUMQ. Menurut 

Pesaran dan Pesaran (1997), kestabilan dianggarkan koefisien model-model sepatutnya 

menjadi secara empirikal disiasat. Satu perwakilan berrajah CUSUM dan statistik CUSUMSQ 

dijelaskan dalam Rajah 1, plot kedua-dua CUSUM dan CUSUMSQ adalah di dalam 

sempadan-sempadan dan oleh itu statistik ini mengesahkan kestabilan jangka panjang 

koefisien pertumbuhan perbelanjaan pembangunan kerajaan dan pertumbuhan ekonomi dalam 

model ARDL.  

Jadual 3: Ujian Diagnostik untuk model ARDL 

 G= f (Y) G = f (Y/N) 
G/Y = f 

(YR/N) 
G/N = f (Y/N) G/Y = f (Y) 

Ujian LM 0.631(0.434) 0.605 (0.443) 0.003 (0.956) 0.678(0.417) 0.0016 (0.969) 

Jarque-Bera 5.396 (0.125) 7.920 (0.052) 5.166 (0.115) 4.420 (0.110) 1.172 (0.557) 

Ujian 

Ramsey’s 

RESET 

0.571 (0.456) 0.392 (0.536) 1.180 (0.286) 0.762 (0.390) 0.054 (0.818) 

ARCH 0.392 (0.984) 0.002 (0.962) 0.011 (0.916) 0.103 (0.750) 0.148 (0.702) 

Nota: 

Ujian Ramsey's RESET – rujuk kepada ujian regresi spesifikasi ralat (RESET-regression specification error test) 

ARCH – rujuk kepada ujian heterokedastisiti (Engle 1982)                      

Jarque-Bera – rujuk kepada ujian taburan normal  

LM test – rujuk kepada ujian korelasi bersiri Breusch-Godfrey (BG)       

Koefisien jangka panjang berdasarkan anggaran model ARDL bagi tempoh 1970-2007 

tersenarai dalam Jadual 4. Keputusannya menunjukkan bahawa pembolehubah keluaran 

negara dalam Tafsiran 1 serta Tafsiran 3 hingga Tafsiran 5 secara statistik signifikan pada 

aras keertian 1% memberi kesan ke atas perbelanjaan pembangunan kerajaan Malaysia.  

Tafsiran 1 menjelaskan bahawa kenaikan 1% dalam keluaran negara membawa kepada 

peningkatan 17.1% dalam perbelanjaan pembangunan kerajaan. Tafsiran 3 hingga Tafsiran 5 

menunjukkan bahawa kenaikan keluaran negara tersebut akan meningkatkan perbelanjaan 

perbangunan kerajaan sebanyak 44.3% (Tafsiran 3), 23.4% (Tafsiran 4) dan 11.9% (Tafsiran 

5). Merujuk kepada ke tiga-tiga tafsiran yang diperbincangkan di atas, Tafsiran 3 lebih 

memperlihatkan kesan pengaruh keluaran dalam negara kasar benar per populasi penduduk 

(YRt/N) yang besar kepada perbelanjaan pembangunan kerajaan per populasi penduduk 

(G/Nt). Tafsiran 2 pula menunjukkan bahawa tidak wujudnya hubungan yang signifikan di 

antara keluaran negara dengan perbelanjaan pembangunan kerajaan.  

Nota: Garisan lurus adalah sempadan kritikal pada aras keertian 5% signifikan 
 

Rajah 1: Plot Jumlah Kumulatif Residual Berulang (CUSUM) dan Plot Jumlah Kumulatif Kuasa Dua Residual 

Berulang (CUSUMSQ) bagi Tafsiran 1 – Tafsiran 5. 
              

 

Jadual 4: Penganggaran Pekali Jangka Panjang Pendekatan ARDL 

 C Y Y/N YR/N 

       G= f (Y) 1.320 (2.091)** 0.171 (3.196)* - - 

G = f (Y/N) 0.928 (1.511) - 2.253(0.385) - 

G/Y = f (YR/N) 0.317 (2.776)** - - 0.443(3.035)* 

G/N = f (Y/N) 0.175 (3.897)* - 0.234(4.674)* - 

G/Y = f (Y) 0.286 (2.035)** 0.119 (3.227)* - - 

   *, ** dan *** menunjukkan signifikan pada aras keertian 1%, 5% and 10%.  

Dalam menentukan koefisien jangka panjang setiap model ARDL yang dipilih, kami 

mendapatkan anggaran untuk model pembetulan ralat. Hasilnya di dalam Jadual 5, dalam 

semua model didapati anggaran parameter pembetulan ralat adalah bertanda 'betul' iaitu tanda 

negatif. Umumnya, pekali pembetulan ralat bagi ke semua model adalah amat signifikan, dan 

menunjukkan kelajuan pelasaran yang agak cepat kearah keseimbangan selepas berlaku 

kejutan.   Didapati antara 69% - 78% ketidak-seimbangan yang berlaku pada kejutan tahun 

lepas telah diperbetulkan kepada keseimbangan jangka panjang pada tahun semasa.  

Jadual 5: Model ECM Bagi Pilihan Model ARDL 

 G = f (Y) G = f (Y/N) G/Y = f (YR/N) G/N = f (Y/N) G/Y = f (Y) 

C 0.914 (2.294)* 0.651 (1.492) 0.234 (2.132)** 0.055 (1.978)*** 0.228 (2.313)** 

Y 0.1492 (-2.194)**    0.095 (3.771)* 

G(-1) 0.240 (2.727)* -0.223 (-2.571)*    

Y(-1) 0.146 (2.027)**    -0.005 (-1.464) 

Y/N  -1.582 (-.379)  -0.174  (-0.663)  

Y/N (-1)  2.557  (1.712)  0.103 (2.345)**  

Yr/N   0.327  (2.089)**   

G/Y(-1)   -0.223 (-2.274)**   

Yr/N(-1)   -0.059 (-.609)   

G/N(-1)    0.197 (2.187)** 0.179 (2.059)** 

ecm(-1) -0.692 (-4.171)* -0.702 (-4.184)* -0.738 (-4.304)* -0.746 (-4.332)* -0.798 (-5.651)* 

      

R2-

Terlaras                    

0.473 0.466 0.457 0.452 0.632 

Stat.-

DW                   

1.808 1.806 1.945 2.055 1.896 

AIC     74.784 74.568 78.086 78.411 84.89 

Nota: (  ) rujuk kepada statistic-t;   *, ** dan *** menunjukkan signifikan pada aras keertian 1%, 5% and 10%.  

 

5.  Kesimpulan 

Hukum Wagner adalah merupakan topik yang masih hangat diperbincangankan oleh ahli 

ekonomi bila dikaitkan dengan perbelanjaan kerajaan semenjak diterokai oleh Adolph 

Wagner dalam tahun 1880-an. Hukum ini telah banyak diperbincangankan secara kajian 

teoritikal dan empirikal dalam kajian lepas. Namun begitu, kebanyakan dapatan empirikal 

kajian hilang keesahan atau teknik kuantitatif  yang diperkenalkan dalam kajian adalah kabur. 

Sehubungan itu, kami cuba menguji keesahan hukum Wagner dengan menerokai teknik baru 

dalam data siri masa yang diperkenalkan oleh Pesaran et al. (2001). Teknik ini dipanggil 

pendekatan ujian sempadan, di mana ianya mungkin mampu menyelesaikan kebergantungan 

ujian ko-integrasi ke atas peraturan integrasi.  

Pertumbuhan keluaran negara berkait rapat dengan keadaan ekonomi dalam jangka masa 

panjang dan merupakan pengukur prestasi pembangunan sesebuah negara. Berdasarkan lima 

(5) tafsiran hukum Wagner yang diuji keesahannya, didapati empat (4) ujian sempadan 

menyokong pembuktian hubungan Wagner jangka panjang dalam Malaysia. Sehubungan itu, 

sama ada aktiviti kerajaan mahupun pembangunan ekonomi boleh diambilkira dalam jangka 

panjang setiap pembolehubah mempengaruhi dalam konteks ujian ko-integrasi yang 

dicadangkan oleh Pesaran et al. (2001).  

Kajian ini menunjukkan wujudnya hubungan jangka panjang antara keluaran negara 

dengan perbelanjaan pembangunan kerajaan. Analisis penganggaran model ARDL bagi 

hukum Wagner secara keseluruhan menunjukkan bahawa faktor keluaran negara masih lagi 

relevan dalam mempengaruhi perbelanjaan pembangunan kerajaan di Malaysia. 

